
Yumul ki Qrgup

 

Yumul ki Qrgup ga minnaki sa qutux qalang, ana ga ini ptnaq balay qu qinxan 1 

nha. Yumul hiya ga, blaq balay qinxan nya, aring squ hintgan nya ga blequn balay 2 

mlahang nqu yaba ki yaya nya, cingay balay btzyux snbil na bnkis nha. nanu yasa 3 

blaq balay pinlkusan nya ru ini yahuq maniq blaq na nniqun. taqu Qrgup hiya ga, 4 

mqzinut ru ini uluw nanu qu ngasal nya, si ga moyay balay mtzywaw qu yaba ki 5 

yaya nya ga, maki qu nniqun nha, pinlkusan nya ga cinpangan ru msgaliq, kruma ga 6 

si hakas mebbwax, baha hmswa ungat qu lukus plkusun nya. 7 

minnxal, mstnaq sa ska tuqiy qu Yumul ki Qrgup, Yumul ga ini nya si roziq qu 8 

Qrgup, kyalun nya mha, “ yan isu qani m’uraw ru mqalux ktan ga, swa su ini si kaki 9 

ngasal, ini su ksayux mwah lmosay tanux ga, mha kun isu ga, aki saku si tmlux maki 10 

ngasal, ktay qu knan hiya pi, smyax ru plqwi hyuci qu inrkyasan mu, ana ima mita ga, 11 

szyon saku nha, ima qu mpangih nqwaq nha ga, pskanan saku nha ru sqamas nha 12 

prahum ru nqwaq nha lga, blaq qu pangih nha la, thuyay su pi? ” smyuk kmal qu 13 

Qrgup mha, “ talagay qpzing su isu hiya la, ana saku mqalux cikay ga, yasa qu bniq 14 

ni yaba yaya mu, swa saku lxun msyaq lpi. ana saku mhekang ga, maki nanak qpzing 15 

maku, ima qu wagiq ramu nya ga, phtgun maku buq maku ru nbun nha lga, musa 16 

mbzyaq qu wagiq ramu nha la. ”  17 

pongan Yumul qu snyuk ni Qrgup lga, qinah mthzigal kmal mha, “ maki balay 18 

qu qpzing su ga, nanu pspnga ta pi, ktay qu b’bu rgyax qasa, ima ta qsu tehuk kya lga, 19 

ima qu lmaqux la? ” inlungan ni Yumul hiya ga, lhbaw qu hi nya ru zyupan behuy 20 

lga, aki mha ’llaw balay mlaka tehuk b’bu rgyax. ktan qu Qrgup hiya ga, si tmlux ru, 21 

msquli mita kayal, ini kbsyaq lga smwal pspung la.22 

 


